
ᐱᓕᕆᐊᖃᖅᐸᓪᓕᐊᓂᕐᒧᑦ ᐅᓂᒃᑲᐅᓯᖅ: ᐃᒪᕐᒧᑦ ᐊᓯᔾᔨᖅᐸᓪᓕᐊᓴᕋᐃᓐᓂᕐᒧᓪᓗ ᖁᑦᑎᑦᑐᒥ ᐅᑭᐅᖅᑕᖅᑐᒥ ᐃᒪᖅᓲᓂᕐᓂ (ᐊᕐᕌᒍᒐᓴᖕᓄᑦ 
ᓚᐃᓴᒋᔭᐅᔪᖅ #0200505R-M, ᑐᓂᔭᐅᓯᒪᓪᓗᓂ ᐆᒧᖓ, ᓘᒃᑖᖅ ᑳᑎ L. ᔭᖕ) 
 
ᑭᖑᓂᖓᓂ ᖃᓄᐃᓕᐅᖅᑕᐅᖃᑦᑕᕐᓂᑯᑦ ᖃᐅᔨᓴᕐᓂᕐᒧᓪᓗ ᐊᑲᐅᙱᓕᐅᕈᑎ: 

ᓄᓇᒥ ᐃᒪᖅᓱᐃᑦ ᐱᒻᒪᕆᐊᓘᕗᑦ ᓄᓇᒦᖦᖢᑎᒃ ᖁᑦᑎᒃᑐᒥ ᐅᑭᐅᖅᑕᖅᑐᒦᖦᖢᑎᒃ ᐊᕙᑎᒥ ᐃᓂᖃᕐᕕᐅᕙᒃᖢᑎᒃ ᐱᕈᖅᑐᓄᑦ ᑎᑭᑉᐸᒃᑐᓄᓪᓗ 
ᑎᖕᒥᐊᓄᑦ. ᑕᒪᒃᑯᐊ ᐊᖏᔪᒥ ᓄᖑᕋᐃᓗᐊᖅᑕᐃᓕᒪᓂᕐᒧᑦ ᐊᓐᓂᕐᓇᕐᓂᖃᖅᐳᑦ ᐃᓄᖕᓄᑦ. 1990 ᕿᑎᖏᓐᓂᓛᐅᕐᓂᖏᓐᓂ 
ᐱᐅᓯᒋᐊᖅᑎᑦᑎᓯᒪᓕᖅᐳᒍᑦ ᑐᑭᓯᐅᒪᓂᕆᔭᑦᑎᓐᓂᒃ ᐃᒪᖅᓲᓂᐅᕙᒃᑐᓂᒃ ᐅᑭᐅᖅᑕᖅᑐᒥ ᐱᕈᖅᑐᖃᑦᑎᐊᙱᑦᑐᒥ ᐃᓂᓂ, meso-scale-
ᖑᓂᕋᖅᑕᐅᓪᓗᑎᒡᓗ ᐃᒪᖅᓱᖕᓂ 10-ᒥᑦ 100-ᑭᓗᒦᑕᓄᑦ ᐊᖏᑎᒋᐸᓗᒃᖢᓂ ᑭᑉᐹᕆᒃᓯᓕᖅᓯᒪᔪᓄᑦ ᐃᓂᖃᖅᑐᓂ ᑕᒪᐃᓐᓂ ᐅᑭᐅᖅᑕᖅᑐᒥ 
ᐱᕈᕐᕕᐅᕙᒃᑐᓂ ᐅᑭᐅᖅᑕᖅᑐᒥᓗ ᐱᕈᕐᕕᐅᔪᓐᓇᙱᑦᑐᓂ ᐃᓂᒋᔭᐅᔪᓂ. 2007-ᒥᑦ, ᖃᐅᔨᓴᕐᓂᕆᔭᕗᑦ Polar Bear Pass-ᒥ (PBP-
ᖑᓂᕋᖅᑕᐅᒋᓪᓗᓂ), ᐊᖏᔪᒻᒪᕆᖕᒥᒃ ᐃᒪᕐᓲᓂᕐᒥᒃ ᐱᑕᖃᓕᖅᐸᓪᓕᐊᓯᒪᕗᖅ. ᒫᓐᓇᒃᑯᑦ, ᑐᑭᓯᐅᒪᑦᑎᐊᓕᖅᐳᒍᑦ ᓯᓚᖓᓂᒃ, ᐊᐱᕙᖕᓂᖓᓂᒃ 
ᐊᐅᒃᐸᓪᓕᐊᕙᖕᓂᖓᓂᒡᓗ ᑕᒪᑐᒪᓕᒫᖅ ᐃᒪᖅᓲᓂᖓᑕ, ᑕᓯᕋᐃᑦ ᐃᒪᐅᓂᖏᓐᓂᒃ ᐃᒪᐅᓪᓗ ᖃᓄᖅ ᐱᐅᑎᒋᓂᖓᓂᒃ, ᐃᒪᕐᒨᕐᓂᖏᑦ ᓯᕕᖓᓂᓖᑦ 
ᓇᑎᕐᓇᐃᑦ, ᐱᕈᖅᓯᐊᓄᓪᓗ ᐱᕈᖅᑎᑦᑎᔾᔪᑕᐅᕙᒃᑐᑦ ᐊᒻᒪᓗ ᓄᓇᒥᙶᖅᑐᖅ ᐃᒪᕐᒧᑦ ᐊᒻᒪᐃᓛᒃ ᓯᓚᒧᑦ ᑎᒡᔭᐅᕆᓪᓗᓂ. ᑭᓯᐊᓂᑦᑕᐅᖅ, 
ᐱᓕᕆᕝᕕᒋᔭᕆᐊᖃᖅᑕᕗᑦ ᓱᓕ ᑰᒃᐸᓪᓕᐊᓂᐅᕙᒃᑐᖅ ᑕᒪᒃᑯᓇᙵᑦ ᐊᖏᔪᓂᑦ ᐃᓂᓂ ᐊᕕᒃᓯᒪᓂᐅᔪᓂ ᐃᒪᖅᓲᓂᖏᑦ ᑕᕆᐅᒧᑦ/ᐃᒪᕐᔪᐊᕐᒧᑦ 
ᐅᑭᐅᖅᑕᖅᑐᒦᑦᑐᒧᑦ. ᓄᓇᒥᙶᖅᐸᓪᓕᐊᔪᖅ ᐅᑭᐅᖅᑕᖅᑐᒥ ᓄᓇᓂᑦ ᐃᓚᒋᔭᐅᓪᓗᑎᒃ ᐃᒪᖅᓲᓂᖏᑦ ᑐᑭᓯᐅᒪᔭᐅᑦᑎᐊᙱᓚᖅ (ᓲᕐᓗ ᐃᒪᓐᓇ, 
ᖃᖓᒃᑰᖅᐸᖕᓂᖓ, ᖃᓄᖅ ᐊᖏᑎᒋᕙᖕᓂᖓ ᓄᓇᒥᙶᖅᐸᓪᓕᐊᔫᑉ). ᑕᒪᓐᓇ ᐅᕙᑦᑎᓐᓂ ᐊᔪᖅᑎᑦᑎᓕᖅᐸᒃᑐᖅ ᖃᐅᔨᒪᓕᑦᑎᐊᕐᓂᕐᒥᒃ 
ᖃᓄᐃᓕᐅᖅᑎᑦᑎᕙᖕᒪᖔᑦ ᓄᓇᒥᙶᖅᑐᖅ ᐃᒪᖅ ᑕᕆᐅᖑᙱᖦᖢᓂ ᓯᑯᓕᖅᐸᓪᓕᐊᕙᖕᓂᕆᔭᐅᔪᒧᑦ, ᐃᖏᕐᕋᓂᕐᓄᑦ, ᑕᒪᓐᓇ ᐃᓚᒋᔭᐅᓪᓗᓂ 
ᑯᕕᕙᓪᓕᐊᔪᒥᑦ ᓄᓇᒥᙶᖅᑐᖅ ᓇᒃᓴᐱᒃᑕᐅᕙᖕᓂᖓᓄᑦ.  
ᐱᓕᕆᐊᖑᔪᒥ ᑎᑭᑕᐅᔪᒪᔪᑦ: 

ᐱᓕᕆᐊᖑᔪᒥ ᑎᑭᑕᐅᔪᒪᔪᖅ ᐊᕐᕌᒎᓂᐊᓕᕐᒥᔪᓄᑦ ᖃᐅᔨᓴᐃᓐᓇᕈᒪᓂᖅ ᐊᕐᕌᒍᐃᑦ ᐊᑯᓐᓂᖏᓐᓂ, ᐊᕐᕌᒍᒥ ᑕᕝᕙᓂᑦᑕᐃᓐᓇᖅ 
ᖃᖓᙳᕌᖓᑦ ᑯᕕᕙᓪᓕᐊᓂᐅᕙᒃᑐᑦ ᐊᖏᔪᓂᑦ ᐊᒃᐸᓯᒃᑐᒦᑦᑐᓂᒃ ᐃᒪᖅᓱᖕᓂᑦ: Polar Bear Pass (PBP)-ᕿᑎᖅᐸᓯᐊᓂᑦ Bathurst Island 
ᐊᒻᒪᓗ Alison Inlet (AI)-SW Bathurst Island ᖃᓂᒋᔭᖏᓐᓄᑦ ᑕᕆᐅᒧᑦ ᓱᓪᓗᓄᑦ ᐊᒃᑐᐊᓂᖃᖅᑎᓪᓗᒍᓗ ᐊᕐᕌᒎᑉ ᖃᖓᒃᑰᕐᓂᖓᓄᑦ 
ᐊᓯᔾᔨᖅᐸᓪᓕᐊᓂᐅᕙᒃᑐᓄᑦ ᐃᒪᕐᓱᖕᓂ ᐊᐱᓂᐅᕙᒃᑐᒧᑦ, ᑎᒡᔭᐅᖅᐸᓪᓕᐊᕙᒃᑐᒧᑦ ᓇᓃᓕᖅᐸᖕᓂᖓᓄᓪᓗ ᐊᑐᖅᑐᖃᕐᓗᓂ ᑕᒪᐃᓐᓂᒃ ᓯᓚᒥ 
ᓴᓇᙳᐊᖅᑕᐅᓯᒪᔪᓄᓪᓗ ᖃᓅᓂᐊᕋᓱᒋᓐᓈᓂᕐᒧᑦ ᐊᑐᖅᑕᐅᕙᒃᑐᓄᑦ. 
ᐱᕙᓪᓕᐊᓂᕆᔭᐅᔪᒧᑦ ᐅᓂᒃᑳᓕᐊᖅ (2012-ᒥ):  

ᐅᕙᖓᓗ ᐃᓕᓐᓂᐊᖅᑎᖁᑎᒃᑲᓗ (ᕚᓕᓐ ᔅᑎᐅᕐ, ᒪᓄᐃᓚ ᕼᐃᕗᓪ ᐊᒻᒪᓗ ᑕᐃᓗ ᑏ) ᓯᓚᒥᓯᐅᓚᐅᖅᐳᒍᑦ (PBP-ᒥ) ᒪᐃ 
ᐃᓱᓕᑉᐸᓪᓕᐊᓕᖅᑎᓪᓗᒍ ᔪᓚᐃ ᐱᒋᐊᓕᓵᕐᓂᖓᓄᑦ. ᑕᑉᐸᐅᖓ ᐅᑎᓚᐅᖅᑐᖓ ᐊᐅᒍᔅᑦ ᐃᓱᓕᑉᐸᓪᓕᐊᓕᖅᑎᓪᓗᒍ ᐱᒃᑲᓐᓂᕈᒪᓪᓗᒋᑦ 
ᑎᑎᕋᖅᐸᓪᓕᐊᔾᔪᑕᐅᕙᒃᑐᑦ ᖃᕆᑕᐅᔭᕐᒧᐊᖅᑎᑦᑐᒪᓪᓗᒋᓪᓗ AWS-ᖑᓂᕋᖅᑕᐅᔪᑦ. ᐃᑲᔪᖅᑕᐅᑦᑎᐊᖅᑐᒻᒪᕆᐊᓘᓚᐅᖅᐳᖓ 
ᐃᓕᓐᓂᐊᖅᑎᑦᑎᐊᕙᒻᒪᕆᖕᓂᒃ ᐱᓕᕆᖃᑎᖃᓚᐅᕐᓂᓐᓄᑦ. ᐊᑐᖅᖢᑕ ᖃᖓᑦᑕᖅᑎᑕᐅᓯᒪᔪᒃᑯᑦ ᑕᒻᒪᕇᒃᑯᑕᐅᔮᖅᑐᒥᒃ snowprobe-ᒥᒃ 
(ᐊᑐᖅᑐᐊᖅᖢᑎᒍ ᑑᒃᓴᓐ-ᑯᓐᓂᑦ, EC-ᑯᓐᓂᑦ), ᑲᔪᓯᑎᑦᑎᔪᓐᓇᓚᐅᖅᑐᒍᑦ ᐊᐳᒻᒧᑦ ᖃᐅᔨᓴᑦᑎᐊᓪᓚᕆᖕᓂᕐᒥᒃ  PBP-ᒥᒃ ᐱᓇᓱᐊᕈᓯᕐᒥᒃ ᐊᑕᐅᓯᕐᒥᒃ 
(ᑕᒪᓐᓇ ᐱᓕᕆᐊᖑᒐᔪᒃᐸᒃᐳᖅ ᒪᕐᕉᖕᓄᑦ ᐱᓇᓱᐊᕈᓰᖕᓄᑦ). ᐊᐳᒻᒧᑦ ᑎᑎᕋᖅᑕᐅᕙᓪᓕᐊᔪᓄᑦ ᖃᐅᔨᓴᕐᓂᖓ ᑕᐃᕗᓪ, ᑕᒪᓐᓇ ᐊᒃᑐᐊᓂᖃᖅᖢᓂ 
ᐊᐳᑎᐅᑉ ᖃᓄᐃᓕᖓᕙᒃᓯᒪᓂᖓᓄᑦ ᐊᕐᕌᓂ ᐊᑐᖅᑕᐅᓯᒪᔪᓂ ᑕᒪᐃᓐᓂ PBP-ᒥ ᖃᐅᓱᐃᑦᑐᒥᓗ (McMaster Basin) ᖃᖓᑦᑎᐊᒃᑯᑦ 
ᑐᓐᓂᖅᑯᑕᐅᓛᖅᑐᑦ ᐅᒧᖓ J. ᐅᑯᓇᓂ, ᓄᓇᒥᒃ ᖃᐅᔨᓴᕐᓂᕐᒧᑦ ᑎᑎᖅᑲᓂᒃ. ᑏ (ᔪᐊᔨᐊᓐ-ᒥ ᓯᓚᑦᑐᖅᓴᕐᕕᖕᒥ ᑯᐊᐸᒃᑯᑎᒍᑦ ᐃᓕᓐᓂᐊᖅᑎ) 
ᐱᓕᕆᑦᑎᐊᖅᑐᒻᒪᕆᐊᓘᓚᐅᖅᑐᖅ ᓴᖅᑭᔮᓕᖅᑎᑦᑎᓪᓗᓂ ᑰᒐᓛᓄᑦ ᐃᒪᖏᓐᓄᑦ ᓄᓇᙳᐊᓂᒃ ᒪᕐᕉᖕᓄᑦ ᑰᒃᐸᓪᓕᐊᔫᖕᓄᑦ ᖁᕕᕙᓪᓕᐊᓪᓗᑎᒃ 
PBP-ᒧᑦ (ᑕᒪᐃᓐᓄᑦ ᑲᓇᖕᓇᖅᐸᓯᐊᓄᑦ ᐊᑭᓐᓇᖅᐸᓯᐊᓄᓪᓗ). ᔅᑎᐅᕐ ᒫᓐᓇ ᖃᐅᔨᓴᖅᐸᓪᓕᐊᓕᖅᑐᖅ ᑰᖕᒥᑦ ᑯᕕᕙᓪᓕᐊᔪᒥᑦ-ᓇᒃᓴᐱᒃᑕᐅᕙᒃᑐᑦ 
ᑎᑎᕋᖅᓯᒪᓂᖏᓐᓄᑦ (ᑲᓇᖕᓇᖅᐸᓯᖕᒥ ᑰᒃᐸᓪᓕᐊᔪᒥ) ᑖᓐᓇᓗ ᐃᒪᐃᑦᑐᒥᒃ ᐱᔾᔪᑎᒋᓂᐊᖅᖢᓂᐅᒃ, Hon. Undergraduate BSc thesis.  

2012-ᖑᑎᓪᓗᒍ, ᐱᐅᔪᓂᒃ ᑰᖕᓂᑦ ᑯᕕᕙᓪᓕᐊᔪᓂᒃ ᐆᒃᑐᕋᕐᓂᕐᓂᒃ ᐱᓂᕐᒥᒃ ᐊᔪᕐᓇᕈᔪᖃᑦᑕᓚᐅᖅᐳᖅ; ᑲᓇᖕᓇᖅᐸᓯᐊᓂ ᑯᕕᕙᓪᓕᐊᔪᖅ 
ᑰᒐᓛᒃ ᐅᖓᓯᖕᓂᖃᓚᐅᖅᐳᖅ 4 ᑭᓗᒦᑕᓂᒃ ᑕᖕᒫᖅᓯᒪᕝᕕᒋᔭᐅᔪᒥᑦ, ᐱᖃᑖᓕ ᐃᓂᒋᔭᐅᔪᖅ ᐅᖓᓯᖕᓂᖃᖅᑎᒋᓪᓗᓂ 7 ᑭᓗᒦᑕᓂᒃ. 
ᐃᓂᓄᙵᐅᓂᖅ ᐊᐅᒃᐸᓪᓕᐊᓕᖅᑎᓪᓗᒍ ᐱᓱᒃᖢᑎᐅᖃᑦᑕᓚᐅᖅᐳᖅ. ᑕᐃᒪᐃᓐᓂᖓᓄᑦ, ᐱᓕᕆᕝᕕᖃᓪᓗᐊᑕᓚᐅᖅᑐᒍᑦ ᐱᔪᒪᓂᕐᒥᒃ ᐱᐅᔪᒥᒃ 
ᑰᖕᒥᙶᖅᑐᒥᒃ ᖃᓄᖅ ᐊᖏᑎᒋᓐᓈᓇᓱᒋᓂᕐᒥᒃ ᑯᕕᕙᓪᓕᐊᔪᓂᑦ ᑰᒐᓛᓂᑦ, ᖃᐅᔨᓇᓱᒍᒪᓂᕐᒧᑦ ᖃᓄᖅ ᐊᔾᔨᒌᖕᓂᖃᖅᐸᖕᒪᖔᑕ ᑯᕕᕐᔪᐊᕐᓂᖓᓂ, 
ᖃᓄᖅ ᐊᑯᓂᐅᑎᒋᕙᖕᓂᖓᓂᒃ, ᖃᖓᒃᑰᕐᐸᕐᓂᖓᓄᓪᓗ ᐊᕗᖓᑲᓪᓚᒃ ᓯᕕᖓᔪᒥ ᑰᒃᐸᓪᓕᐊᕙᒃᑐᑦ ᑎᑎᕋᖅᓯᒪᔪᑦ  (ᑕᒪᓐᓇ 
ᓇᐅᑦᑎᖅᓱᖅᑕᐅᖃᑦᑕᖅᓯᒪᓪᓗᓂ ᖃᖓᙳᕌᖓᑦ 2007-ᒥᑦ). 2012-ᖑᑎᓪᓗᒍ ᐊᐳᑦ ᖄᖓᓃᑦᑐᖅ ᐊᐅᒃᐸᓪᓕᐊᓂᖓᓄᓪᓗ ᖃᓄᖅ 
ᐊᖏᑎᒋᓇᓱᒋᔭᐅᓂᖓ, ᐃᑲᔪᕐᓂᖃᓚᐅᕆᕗᖅᑕᐅᖅ ᑐᑭᓯᐅᒪᓂᕐᒧᑦ ᑯᕕᕙᓪᓕᐊᔪᑦ ᖃᓄᐃᓕᖓᕙᖕᒪᖔᑕ. ᑲᔪᓯᓂᖃᑦᑎᐊᓚᐅᖅᐳᒍᑦ 
ᑲᓇᖕᓇᖅᐸᓯᐊᓂ ᑰᒃᐸᓪᓕᐊᔪᒥ ᑕᐃᒪᐃᙱᓐᓂᖅᓴᐅᓪᓗᑕᓄ ᑭᓯᐊᓂ ᐊᑭᓐᓇᖔᖓᓂ. ᑭᖑᓪᓕᕐᒥ ᐃᓂᒥ, ᐋᖅᑭᒃᓯᓚᐅᖅᑐᒍᑦ ᐊᑐᕈᓐᓇᑦᑎᐊᖅᑐᒥᒃ 
ᖃᖓᒃᑰᕐᓂᖓᓄᑦ-ᑯᕕᕙᓪᓕᐊᓂᕆᔭᖓᓄᑦ ᑎᑎᕋᖅᓯᒪᓕᖅᑎᑦᑎᓂᕐᒥᒃ ᐃᒪᖅ ᓯᑯᖃᙱᓐᓂᖓᓂ (ᐊᐳᑦ ᐊᐅᕌᓪᓚᓚᐅᖅᑎᓪᓗᒍ), 
ᐱᑕᖃᕋᓗᐊᖅᑎᓪᓗᒍ ᐃᒪᐅᑉ ᓇᓃᓐᓂᖓᓄᑦ ᑎᑎᕋᖅᓯᒪᔪᓂᒃ ᐱᑕᖃᕋᓗᐊᖅᑎᓪᓗᒍ ᑯᕕᕙᓪᓕᐊᓕᓵᖅᑎᓪᓗᒍ. ᑲᓇᖕᓇᖓᓂ, ᓯᕗᓪᓕᖅᐹᖅᓯᐅᑎᑦ 
ᖃᐅᔨᒪᔭᐅᓕᖅᑐᑦ ᑕᒪᓐᓇ ᐃᒪᙳᖅᐸᓪᓕᐊᔪᖅ ᐊᐅᒃᐸᓪᓕᐊᓪᓗᓂ ᐅᐊᖕᓇᖅᐸᓯᐊᓂᑦ ᑖᔅᓱᒪᐃᓂᐅᒃ ᓴᖅᑭᑎᑦᑎᕙᒃᐳᑦ ᓯᕗᓪᓕᖅᐹᖓᓂᒃ 
ᑯᕕᕐᔪᐊᓛᖑᓂᖓᓂᒃ ᑎᑎᕋᖅᑕᐅᕙᓪᓕᐊᕙᒃᑐᓂ ᑯᕕᔪᖃᕐᓂᖓᓄᑦ, ᐊᐃᑉᐸᖓᓕ ᑯᕕᕐᔪᐊᕐᓂᕆᔭᖓ, ᑭᖑᕙᓯᐊᕐᔪᒃᖢᓂ ᐅᓪᓗᓄᑦ 
ᐅᓄᙱᑦᑐᑯᓗᖕᓄᑦ ᑕᐃᒪᐃᑉᐸᖕᓂᖓᓂᒃ ᓂᒋᖅᐸᓯᐊᓂ ᑖᔅᓱᒪ ᐃᓂᒋᔭᐅᔫᑉ. ᑕᒪᓐᓇ ᓇᓗᓇᕈᓐᓃᖅᑎᑦᑎᑦᑎᐊᖅᐳᖅ ᓯᕗᓂᖓᓂ ᐊᐳᑎᐅᑉ 
ᐊᐅᒃᐸᓪᓕᐊᓂᖓᓄᑦ ᖃᓄᓂᐊᕋᓱᒋᔭᑦᑎᓐᓄᓪᓗ ᐱᓇᔪᓚᐅᖅᑕᑦᑎᓐᓄᑦ (ᑕᑯᓗᒍ ᐊᓯᓂ ᐊᒻᒪᓗ ᔭᖕ, 2012-ᒥ). ᐅᐊᐃᓐᓈᕐᓇᖅᖢᓂ, ᑕᒪᓐᓇ 
ᖃᓄᐃᓕᕙᓪᓕᐊᓂᖓ ᐊᔾᔨᒋᙱᓚᐅᒃ ᐊᑭᓐᓇᖓᓂ. ᑕᒫᓂᓕ, ᐃᒪᐅᑉ ᑯᕕᕙᓪᓕᐊᓂᖓ ᕿᑎᖅᐸᓯᐊᓂᑦ ᐃᒪᖅᓱᐊᓂ ᑲᔪᓯᑎᑦᑎᒋᐊᓕᖅᐸᒃᐳᑦ 
ᓯᕗᕙᓯᒃᑐᓂᑦ ᑯᕕᕙᓪᓕᐊᔪᒥ ᑯᕕᕐᔪᐊᕐᓂᕆᔭᖏᓐᓂᒃ, ᖃᖓᙳᒃᑲᓐᓂᒻᒪᕆᒃᑳᖓᓪᓗ ᑭᓯᐊᓂ (ᔪᓂ ᐃᓱᓕᑉᐸᓪᓕᐊᓕᕌᖓᑦ) ᑕᒪᒃᑯᐊ ᓇᖅᓴᒦᑦᑐᑦ  

 
 
 
 
 
 



 
 

ᐃᓗᕙᓯᒃᖢᑎᒃ ᐊᐱᓯᒪᓂᖏᑦ ᐅᖅᑯᐃᓯᒪᔪᓃᑦᑐᑦ ᐃᓗᑐᓂᕐᓂ (ᐅᐊᖕᓇᖅᐸᓯᐊᓂ ᐊᑭᓐᓇᖅᐸᓯᐊᓂ Pass-ᖑᓂᕋᖅᑕᐅᔫᑉ) ᐊᐅᒃᐸᓪᓕᐊᓕᖅᐸᒃᐳᑦ, 
ᑕᐃᒪᐃᓐᓂᕐᒥᓄᑦ ᓴᖅᑭᑎᑦᑎᓕᖅᐸᒃᖢᑎᒃ ᖁᑦᑎᒃᑐᒦᓐᓂᖅᓴᒥᒃ, ᑲᔪᓰᓐᓇᖅᑐᒥᒡᓗ ᑯᕖᓐᓇᖅᑐᒥᒃ. ᓇᓗᓇᙱᑦᑎᐊᖅᑐᖅ, ᑲᔪᓯᕙᓪᓕᐊᓂᕆᕙᒃᑕᖏᑦ 
ᑕᑲᒃᑯᐊ ᑯᕕᕙᓪᓕᐊᕙᒃᑐᑦ ᐊᔾᔨᒌᙱᓐᓂᕆᔭᖏᑦ ᖃᐅᔨᓴᖅᑕᐅᒃᑲᓐᓂᕆᐊᖃᖅᑐᑦ. ᑭᖑᓪᓕᕐᒥᒃ, ᐅᖃᐅᓯᖃᕈᒪᕗᖓ ᐅᓇ, ᐃᐊᓐ ᒥᐅᓪᓐ (Campbell 
Scientific-ᑯᓐᓄᑦ ᐃᖅᑲᓇᐃᔭᖅᑎ) ᖃᕆᑕᐅᔭᕐᒧᐊᖅᑎᑦᑎᕙᓪᓕᐊᓚᐅᖅᑐᖅ AWS-ᓗᐊᑕᕐᒥᒃ ᑕᐃᑲᓂ PBP-ᒥ, ᓄᑖᙳᕆᐊᖅᑎᖦᖢᓂᐅᒃ ᓄᑖᒧᑦ 
ᐃᒪᐅᓂᕆᔭᐅᖃᑦᑕᖅᑐᒧᑦ ᖃᐅᔨᓴᕈᑎᒧᑦ. ᐊᕗᖓᑲᓪᓚ ᓯᓚᒧᑦ ᖃᐅᔨᓴᕐᓂᕐᒧᑦ ᑐᓴᖅᑕᐅᔪᒃᓴᓂᒃ (ᐅᑭᐊᒃᓵᒥ-ᐅᑭᐅᒥ) PBP-ᒥᑦ ᐅᓂᒃᑲᐅᓯᐅᓛᖅᑐᑦ 
ᑎᓯᐱᕆ 12-ᒥ ArcticNet-ᑯᑦ ᐊᕐᕌᒍᑕᒫᖅᓯᐅᑎᒥᓂᒃ ᑲᑎᒪᓕᖅᐸᑕ. ᐃᒪᓕᕆᓂᕐᒧᓪᓕ ᐱᔾᔪᑎᖃᖅᑐᑦ PBP-ᒥ ᐅᓂᒃᑲᐅᓯᐅᓛᕐᒥᔪᑦ ᐊᒡᒋᖅᐸᓪᓕᐊᔪᒥ 
ᐅᓂᒃᑲᐅᓯᕐᒥ (NCE-ArcticNet), ᐱᓕᕆᖃᑎᒋᔭᐅᓗᑎᒃ ᓚᕗᕆᓂᐅᕐ/ᓚᒧᕉ (Queen ᓯᓚᑦᑐᖅᓴᕐᕕᒡᓗᐊᖓᓂ). 
ᐱᕙᒌᔭᖅᑕᐅᓯᒪᔪᑦ 2013-ᒧᑦ: 

ᓯᓚᒥ ᐱᓕᕆᓂᐅᓂᐊᖅᑐᖅ 2013-ᒥ ᐊᐃᑉᐸᕆᓂᐊᖅᐸᐅᒃ, ᖃᔅᓯᑲᓪᓚᖕᓄᑦ ᐊᕐᕌᒍᓄᑦ ᖃᐅᔨᓴᕐᓂᕆᖃᑦᑕᕐᓂᐊᖅᑕᑦᑕ ᖃᓄᖅ 
ᐊᖏᑎᒋᕙᖕᒪᖔᑦ ᑯᕕᕙᓪᓕᐊᔪᖅ PBP-ᒥᑦ. 2013-ᖑᓕᖅᐸᑦ, ᖃᐅᔨᒪᓕᒃᑲᓐᓂᓛᕐᒥᔪᒍᑦ ᖃᓄᖅ ᐊᐳᑎ ᖃᓄᐃᓕᖓᕙᖕᒪᖔᑦ ᐊᐅᒃᐸᓪᓕᐊᕙᒃᑐᕐᓗ 
ᑕᒪᐃᖕᓂᑦ PBP-ᒥᑦ Alison Inlet-ᒥᓪᓗ ᐋᖅᑭᒃᓯᒪᓕᖅᑎᑦᑎᓗᑕᓗ ᐊᑐᖅᑕᐅᑦᑎᐊᕈᓐᓇᖅᑐᓂᒃ ᖃᖓᒃᑰᕐᐸᓪᓕᐊᕙᖕᓂᖓᓄᑦ-
ᑯᕕᕙᓪᓕᐊᕙᖕᓂᕆᔭᖓᓄᑦ ᖃᓄᐃᓕᖓᓕᖅᐸᖕᓂᕆᔭᖏᓐᓂᑦ ᑲᓇᖕᓇᖅᐸᓯᐊᓄᑦ ᐊᑭᓐᓇᖅᐸᓯᐊᓄᓪᓗ ᑯᕕᕙᓪᓕᐊᓂᕆᕙᒃᑕᖏᑦ ᑯᒑᓛᑎᒍᑦ, PBP-
ᒥ. ᐱᓇᔪᖕᓂᕆᔭᕋ ᓅᑎᓛᕈᒪᕙᕋ  Alison Inlet-ᒧᑦ 2014/15-ᖑᓕᖅᐸᑦ (ᐃᓗᓕᖃᐅᑦᑎᐊᕐᓗᓂ ᐊᑕᐅᑦᑎᒃᑰᖅᑎᑕᐅᙱᓪᓗᓂ/ᑯᕕᕙᓪᓕᐊᔪᒥᒃ 
ᐆᒃᑐᕋᕐᓃᑦ). ᐃᒪᕐᒧᑦ ᖃᐅᔨᓴᖅᑐᖃᖃᑦᑕᖅᓯᒪᑎᓪᓗᒍ ᑲᔪᓰᓐᓇᖅᖢᓂᓗ PBP-ᒥ 2007-ᒥᑦ ᐱᒋᐊᓚᐅᖅᓯᒪᓪᓗᓂ, ᑲᔪᓯᑎᑦᑏᓐᓇᕈᒪᔪᒍᑦ 
ᐃᓱᓕᑦᑕᖅᑐᒥᒃ ᓇᐅᑦᑎᖅᓱᖅᓯᓂᕐᒧᑦ ᐱᓕᕆᓂᕐᒥᒃ. ᖃᐅᔨᓴᖅᓰᓐᓇᖃᑦᑕᕐᓂᐊᖅᑐᒍᑦ ᒪᕐᕉᖕᓂᒃ ᓯᕕᖓᔪᒦᑦᑑᖕᓂᒃ ᑰᒐᓛᖕᓂᒃ (ᖃᓄᖅ 
ᐃᒪᖃᖅᑎᒋᓂᖓᓄᑦ: ᐊᑐᕈᓐᓇᑦᑎᐊᖅᑐᓂᒃ ᐊᑕᐅᑦᑎᒃᑰᙱᖦᖢ-ᑯᕕᕙᓪᓕᐊᓂᖓᓄᑦ ᖃᓄᐃᓕᕙᓪᓕᐊᕙᖕᓂᖏᑦ ᒫᓐᓇ ᑕᒪᒃᑯᓄᖓ ᐱᑕᖃᓕᖅᑐᖅ), 
ᖃᔅᓯᑲᓪᓚᖕᓂᒡᓗ ᖃᐅᔨᕝᕕᐅᔪᓐᓇᖅᑐᓂᒃ ᑕᓯᕋᕐᓂᒃ (ᐃᒪᐅᑉ ᖁᕝᕙᓯᖕᓂᕆᔭᖏᑦ: ᐊᑕᖃᑦᑕᐅᑎᔪᑦ, ᐊᑕᖃᑦᑕᐅᑎᙱᑦᑐᑦ), ᐋᖅᑭᒃᓯᒪᓕᖅᑎᑦᑎᓗᑕᓗ 
ᐃᒻᒥᓂᒃ ᐊᐅᓚᔪᓐᓇᖅᑐᒥᒃ ᓯᓚᓕᕆᔾᔪᑎᒥᒃ ᐃᓂᒥᒃ (CAWS-ᖑᓂᕋᖅᑕᐅᔪᒥᒃ) ᑕᒫᓂ ᐃᒪᖅᓱᖕᒥ ᐆᒃᑐᕋᖅᐸᒡᓗᓂ ᐊᐅᒃᐸᓪᓕᐊᔪᒥᒃ ᐊᐳᒻᒥᒃ 
ᑎᒡᔭᐅᖅᐸᓪᓕᐊᔪᒥᒡᓗ. ᐊᔾᔨᑲᓴᖏᓐᓂᒃ ᖃᐅᔨᓴᕈᑎᓂᒃ ᐋᖅᑭᒃᓯᔪᖃᕐᓂᐊᖅᑐᖅ AI-ᒥ. ᓂᕆᐅᒋᔭᖃᖅᐳᖓ ᐊᑐᖅᑐᐊᒃᑲᓐᓂᓛᕐᓂᑦᑎᓐᓂᒃ GPS-
ᒨᖓᔪᒥᒃ ᐊᐳᒻᒧᑦ ᖃᐅᔨᓴᕈᑎᒥᒃ ᑑᒃᓴᓐ-ᒥᑦ (EC-ᒥᑦ). ᑕᒪᓐᓇ ᐅᕙᑦᑎᓐᓂᒃ ᐃᑲᔪᕋᔭᖅᑐᖅ ᐱᓂᕐᒥᒃ ᓈᒻᒪᖅᑯᑦᑎᑦᑎᐊᖅᑐᓂᒃ ᖃᓄᖅ 
ᐊᐳᑎᖃᖅᑎᒋᓂᖓᓂᒃ ᐆᒃᑐᕋᐃᓂᕐᒥᒃ, ᐱᓗᐊᙳᐊᖅᖢᓂ ᐃᓂᓄᑦ ᐊᐳᑎᖃᕐᔪᐊᖅᑐᓄᑦ (ᓲᕐᓗ ᒪᑯᐊ ᐃᓗᑐᔪᑦ ᑐᐊᑦᑐᑦ ᐃᓗᑦᑐᖅᓯᒪᓃᑦ). ᑕᒪᓐᓇ 
ᐱᐅᓯᒋᐊᖅᑎᑦᑎᓇᔭᖅᑐᖅ ᐊᑐᕈᓐᓇᑦᑎᐊᕐᓂᖓᓂᒃ ᐊᐳᒻᒧᑦ ᖃᐅᔨᓴᕐᓂᕆᕙᒃᑕᑦᑕ ᐊᐅᒃᐸᓪᓕᐊᔪᒧᓪᓗ ᖃᓄᐃᓕᖓᓇᓱᒋᕙᒃᑕᑦᑎᓐᓄᑦ ᑕᒪᒃᑯᓄᖓ 
ᐊᑦᑎᒃᑐᒦᑦᑐᓄᑦ ᐃᒪᖅᓱᖕᓄᑦ. ᔭᖕ ᐊᐃᒃᖠᓛᖅᑐᖅ ᑎᑎᕋᖅᐸᓪᓕᐊᔾᔪᑎᓂᒃ ᓯᓚᒧᓪᓗ ᖃᓄᐃᓕᕙᓪᓕᐊᕙᖕᓂᖓᓄᑦ ᐱᓕᕆᔾᔪᑎᓂᒃ ᐊᐅᒍᔅᑦ 
ᐃᓱᓕᓕᖅᐸᑦ.   

2013-ᖑᓕᖅᐸᑦ, ᔭᖕ ᐃᓕᓐᓂᐊᑏᓪᓗ (ᓯᐅᓪᕗᑦ, ᒥᓛᓐ, ᑯᕆᔅᑎᓐᓯᓐ, TBD-ᖑᔪᓪᓗ) ᐃᑲᔪᓛᖅᑐᑦ ᐊᐳᒻᒥᒃ ᖃᐅᔨᓴᕐᓂᕆᔭᐅᔪᒧᑦ, 
ᐊᐅᒃᐸᓪᓕᐊᕙᖕᓂᖓᓄᑦ ᐆᒃᑐᕋᖅᑕᐅᔪᓄᑦ, ᑯᕕᕙᓪᓕᐊᔪᒥ ᖃᓄᖅ ᐊᖏᑎᒋᓇᓱᒋᓐᓈᕐᓂᕐᓂᑦ ᖃᐅᑕᒫᓪᓗ ᓇᐅᑦᑎᖅᓱᕐᓂᕐᒧᑦ. 2013-ᖑᓕᖅᐸᑦ, 
ᐊᑐᓛᖅᑐᒍᑦ ᐳᓪᓚᓕᖕᓂᒃ ᐅᒥᐊᓂᒃ ᐱᓗᑕᓗ ᑕᒻᒪᖅᑕᖅᓯᒪᙱᑦᑎᐊᖅᑐᓂᒃ ᑯᕕᕙᓪᓕᐊᓂᖓᓄᑦ ᖃᓄᖅ ᐱᕙᓪᓕᐊᓂᖃᖅᑎᒋᖕᒪᖔᑕ, 
ᐱᓗᐊᙳᐊᖅᖢᓂ ᑯᕕᕙᓪᓕᐊᓕᓵᕐᓂᖓᓂ ᐃᒪᖅᓲᓪᓗᓂ ᓂᓚᕈᔫᓪᓗᓂ ᐊᐳᑎᕈᔫᓪᓗᓂ ᖁᐊᐃᑦᑖᕐᓇᖃᑦᑕᖅᑎᓪᓗᒍᓗ ᓯᑯᐊ ᐊᑖᓃᑦᑐᖅ ᑕᒪᓐᓇ 
ᓇᐅᑦᑎᖅᓱᕐᓂᕐᒧᑦ ᖁᐊᖅᓵᕐᓇᕈᓐᓇᖅᐸᒃᖢᓂ. ᑲᓚᐅᑦ ᓚᐲᓐ ᐃᓇᖏᖅᑎᖓᓘᓐᓃᑦ ᖃᕆᑕᐅᔭᕐᒧᐊᖅᑎᑦᑎᓂᐊᖅᐳᖅ/ᓄᑖᙳᕆᐊᖅᑎᑦᑎᓗᓂᓗ 
PBP-ᒥ AWS-ᓂᒃ. ᑮᓇᐅᔭᐃᑦ ᒪᓂᒪᑐᐊᖅᐸᑕ, ᓘᒃᑖᖅ ᐱᓐᑦ ᕼᓲᓪᑦ, Emeritus (ᓯᓚᑦᑐᖅᓴᕐᕕᒡᔪᐊᒥ  ᑰᐸᕼᐊᐃᒋᓐ-ᒥᐅᓄᑦ) ᖃᐅᔨᓴᕐᓂᐊᖅᑐᖅ 
ᐃᒪᕐᒥᑦ ᓇᒃᓴᐱᒃᑕᐅᕙᒃᑐᑉ ᓇᒧᙵᐅᕙᓪᓕᐊᔭᖕᓂᖓᓂᒃ ᐅᕗᖓ, Hunting Camp ᑕᓯᕐᒧᑦ ᓯᕕᖓᔪᓂᑦ ᐃᒪᕐᓱᖕᓂᓪᓗ ᑰᒐᓛᓂᑦ, ᐃᒻᒪᖄ 
ᖁᓕᒥᒎᓕᒃᑯᑦ. ᑭᓇᑐᐃᓐᓇᑦᑎᐊᒥᒃ ᓱᓕ ᐃᒪᖓᑕ ᐱᐅᓂᕆᔭᖓᓂᒃ ᖃᐅᔨᓴᖅᑐᖃᓚᐅᖅᓯᒪᙱᑦᑐᖅ, ᐃᓚᒋᔭᐅᓪᓗᓂ ᐃᒪᐅᑉ ᓇᒃᓴᐱᒃᐸᒃᑕᖓ (ᓇᑭᑦ 
ᐱᕙᓪᓕᐊᕙᖕᓂᖓᓂᒃ/ᑐᖅᑯᖅᓯᓯᒪᕙᖕᓂᖓᓂᒃ) ᒪᕐᕉᖕᓄᑦ ᐊᖏᔫᖕᓄᑦ ᑕᓰᖕᓄᑦ PBP-ᒥ, ᑖᒃᑯᐊ ᐅᔾᔨᕐᓇᖅᑐᒻᒪᕆᐊᓘᒐᓗᐊᖅᑎᓪᓗᒋᒃ ᑕᒪᑐᒪᓂ 
ᐃᒪᖅᓱᖕᒥ. ᑕᐃᒪᐃᖏᓐᓇᐅᔭᖅᖢᖓᓗ, ᐊᓕᐊᓇᐃᒍᓱᒃᑐᒻᒪᕆᐅᓇᔭᖅᐳᖓ ᖃᐅᓱᐃᑦᑐᒥᐅᑦ ᖁᑦᑎᒃᑐᒦᓐᓂᖅᓴᐃᑦ ᐃᓕᓐᓂᐊᖅᑎᑦ ᖃᐃᓗᑎᒃ PBP-
ᒧᑦ ᐱᓇᓱᐊᕈᓯᕐᓄᑦ ᐅᓄᙱᑦᑐᓄᑦ ᐃᑲᔪᕆᐊᖅᑐᕐᓗᑎᒃ ᓯᓚᒥ ᖃᐅᔨᓴᕐᓂᕆᔭᐅᔪᒧᑦ. ᐅᖃᐅᓯᕆᓯᒪᔭᖏᑦ ᐱᕝᕕᐅᔪᑦ: ᐊᓯᓂ, S. J. ᐊᒻᒪᓗ K. L. 
ᔭᖕ (2012) Hydrol. Sci. J. DOI:10.1080/-262667.2012.666853. 
 

ᓂᕆᐅᒋᔭᐅᔪᖅ ᐊᑐᖅᑕᐅᕙᓪᓕᐊᓛᕋᓱᒋᔭᐅᔪᖅ ᐃᓄᖕᓄᑦ Polar Bear Pass-ᒥ, Bathurst Island 2013-ᒥ 
 

ᐃᓄᒃ ᐅᑯᓇᙶᖅᑐᖅ ᓯᓚᒦᓐᓂᕆᓂᐅᖅᑕᖓ (ᐃᓚᓯᒪᓪᓗᓂ 
ᖃᐅᓱᐃᑦᑐᒦᓐᓂᕆᔭᖓᓂᒃ) 

ᑳᑎ L. ᔭᖕ ᓯᓚᑦᑐᖅᓴᕐᕕᒡᔪᐊᖅ ᔫᒃ ᓯᓚᑦᑐᖅᓴᕐᕕᒡᔪᐊᖅ ᒪᐃ 23-ᒥᑦ-ᔫᓂ 15-ᒧᑦ, 2013-ᒥ; ᐊᐅᒍᔅᑦ 24-
ᒥᑦ-31-ᒧᑦ, 2013-ᒥ  

ᒃᓘᑦ ᓚᐲᓐ ᑳᒻᐳᓪ ᖃᐅᔨᓴᖅᑐᓕᕆᓂᕐᒧᑦ ᔫᓂ 15-ᒥᑦ-21-ᒧᑦ, 2013-ᒥ 
ᐱᓐᑦ ᕼᐊᓲᓪᑦ ᓯᓚᑦᑐᖅᓴᕐᕕᒡᔪᐊᖅ ᑰᐸᕼᐊᐃᒋᓐᒥᐅᓄᑦ ᔫᓂ 15-ᒥᑦ-21-ᒧᑦ, 2013-ᒥ 
ᒍᑦᔮᓐ ᑭᔅᑎᓐᓴᓐ ᓯᓚᑦᑐᖅᓴᕐᕕᒡᔪᐊᖅ ᐊᐃᔅᓚᓐᑦᒥᐅᓄᑦ ᒪᐃ 23-ᒥᑦ-ᔪᓚᐃ 10, 2013-ᒧᑦ 
ᔮᓐ ᓯᕗᑦ ᔫᒃ ᓯᓚᑦᑐᖅᓴᕐᕕᒡᔪᐊᖅ ᒪᐃ 23-ᒥᑦ-ᔪᓚᐃ 10, 2013-ᒧᑦ 
ᐋᓕᓴᓐ ᒥᓛᓐ ᔫᒃ ᓯᓚᑦᑐᖅᓴᕐᕕᒡᔪᐊᖅ ᒪᐃ 23-ᒥᑦ-ᔪᓚᐃ 10, 2013-ᒧᑦ 
TDB (ᐃᓕᓐᓂᐊᖅᑎ) ᔫᒃ ᓯᓚᑦᑐᖅᓴᕐᕕᒡᔪᐊᖅ ᒪᐃ 23-ᒥᑦ-ᔪᓚᐃ 10, 2013-ᒧᑦ 

 
 


